
Vipda Aane Waali Thi Par Shyam Aa Gaya
Likhta Tha Jai Shri Shyam Wo Hi Kaam Aa Gaya

Kiye Kaun Se Bhale Karam Ye Beete Janmo Mein Maine
Shri Shyam Kripalu Uska Phal Aaye Mujhko Dene
Meri Pariksha Ka Jaise Parinaam Aa Gaya
Likhta Tha Jai Shri Shyam Wo Hi Kaam Aa Gaya

Mere Saare Sankat Kaate Mere Bigde Kaam Banaye
Meri Jab Jab Naiya Dole Ye Aakar Paar Lagaye
Meri Shraddha Bhakti Ka Eenaam Aa Gaya
Likhta Tha Jai Shri Shyam Wo Hi Kaam Aa Gaya

Jab Jab Maine Socha Hai Uske Dar Par Jaunga
Is Man Ki Vyatha Suna Kar Uski Kripa Paaunga
Usse Pehle Shyam Ka Paigaam Aa Gaya
Likhta Tha Jai Shri Shyam Wo Hi Kaam Aa Gaya

Vipda Aane Waali Thi Par Shyam Aa Gaya
Likhta Tha Jai Shri Shyam Wo Hi Kaam Aa Gaya

